
RESOLUCION DE ALCALDIA.-

EXPEDIENTE: 2026/A002/000011

ASUNTO: Aprobacién das bases reguladoras do V. CONCURSO DE FOTOGRAFIA "A LARACHA
NO OBXECTIVO” e Convocatoria

ANTECEDENTES:

Vista a providencia de inicio de data 03.11.2026 na que dispén incoar expediente para a aprobacion das
bases reguladoras e convocatoria ptblica e que se emita a memoria xustificativa da necesidade,
oportunidade e impacto econémica desta actuacion e se fiscalice pola Intervencién Municipal.

Vistas as bases reguladoras do Concurso propostas por esta Alcaldia.

Vista a memoria xustificativa da técnica de cultura e turismo de data 03.11.2026co fin de motivar a
conveniencia, necesidade e idoneidade da aprobacion das Bases reguladoras da V edicién do Concurso
de fotografia A Laracha no obxectivo e comproba o sua inclusién no Plan Estratéxico de Subvenciéns.

Visto o informe de fiscalizacién emitido pola Intervencién con data 03.11.2026.

E de conformidade coas atribuciéns conferidas a esta Alcaldia-Presidencia polo artigo 21.1.s) da Lei
7/1985, do 2 de abril, Reguladora das Bases do Réxime Local,

RESOLVO:

PRIMEIRO: Aprobar as bases reguladoras do IV Concurso de Fotografia “A Laracha no obxectivo”
co seguinte contido:

BASES REGULADORAS DO V CONCURSO DE FOTOGRAFIA "A LARACHA NO
OBXECTIVO”

Modalidade Xeral

1. PARTICIPANTES MODALIDADE XERAL

O concurso é gratuito e poderdn acceder as persoas fisicas maiores de idade que o soliciten segundo o
modelo incluido no Anexo 1. Asi como, as persoas fisicas menores de idade, que ademais deberan
estar debidamente autorizadas, segundo o modelo incluido no Anexo 2.

As fotografias presentadas seran cedidas ao Concello da Laracha para seren utilizadas en carteis,
calendarios, exposicions, folletos, publicidade e propaganda do Concello, sen dereito a indemnizacién
algunha por este feito.

Toda e todo participante, polo feito de selo, manifesta cofiecer e aceptar as bases de participacion,
ademais seran as Unicas e exclusivas responsables da autoria, orixinalidade e contidos das suas
fotografias, debendo, se fose necesario, contar cos permisos das persoas retratadas.

1. TEMATICA

A fotografia deberd mostrar o patrimonio natural ou o patrimonio cultural -material e inmaterial- do
concello da Laracha.

E obrigatorio que o lugar ou entorno sexa do concello da Laracha, e como tal sexa recofiecible.

Non se admitiran aquelas fotografias que non cumpran estes requisitos.

3. NUMERO E CARACTERISTICAS DAS IMAXES

Cada concursante podera participar tanto na modalidade xeral como na de Redes Sociais.

So podera resultar premiada unha fotografia por autor na mesma categoria.

Non se podera presentar a mesma fotografia para as dias categorias, é dicir as fotografias presentadas
na categoria xeral non se poderan presentar na categoria das redes sociais e viceversa.

Cada concursante podera presentar un maximo de 3 fotografias inéditas que non poden estar xa
seleccionadas ou premiadas en ningtin outro certame ou concurso.

As fotografias poderan ser en cor ou branco e negro, e coas seguintes caracteristicas:

- O soporte sera obrigatoriamente dixital. As fotografias deberan ter unha resolucién minima de 3000 x
2000 pixeles, e os formatos admitidos seran JPG, TIFF e PNG.

- Cada fotografia debe levar un titulo como nome de arquivo.

- No caso de fotografias retocadas, é preciso xuntar os ficheiros orixinais coa seguinte denominacion:
titulo, seguido de guién baixo, seguido da palabra “orixinal” (isto é: titulo da foto orixinal). Sé se
admitiran axustes basicos (cor, temperatura, enfoque, brillo e contraste). Quedaran excluidas as
fotografias con importantes retoques ou alteraciéns, tanto manuais ou dixitais.

- Non se aceptaran imaxes xeradas por Intelixencia Artificial, quedando expresamente prohibido o seu
uso para engadir ou eliminar elementos, substituir fondos, reconstruir partes da fotografia ou calquera
outra modificacién que non sexan os axustes basicos expresados no paragrafo anterior.

4. FORMA DE PRESENTACION
As fotografias poderan presentarse de dous xeitos:
a. De forma presencial:

- Presentaranse na Casa da Cultura do Concello da Laracha: Ria Manuel Murguia, s/n, 15145 A
Laracha, A Coruia.
- Nun sobre escribirase de forma visible: V Concurso de fotografia “A Laracha no obxectivo”.
- No interior deste sobre incluirase un CD ou lapis de memoria que contefia exclusivamente as
fotografias presentadas, co seu titulo, como nome do arquivo
- Incluirase un documento cos seguintes datos:

I. O documento correspondente ao Anexo 1, no caso de maiores de idade, ou o Anexo 2, no caso

de menores de idade.

II. Un documento de libre configuracion no que se inclia o titulo de cada unha das fotografias,
cunha breve explicacion do lugar e data na que foi realizada.

III. O documento correspondente ao Anexo 4, Declaracién responsable de non estar incurso en
ningunha das causas que determina o artigo 13 da Lei 38/2003, do 17 de novembro, xeral de
subvencions, que esta ao corrente das stas obrigas tributarias (Estado, Comunidade Auténoma
e Concello da Laracha) e fronte & Seguridade Social, e que non é debedor por resolucién de
procedencia de reintegro de subvencion.

b. De forma telematica:

- Achegaranse as fotografias a través de algun servicio de transferencia de arquivos (WeTransfer,
Dropbox ou similares), 4 direccion de correo electrénico para o envio das fotografias sera
turismo@alaracha.gal.
- As fotografias deben aparecer anexadas, co seu titulo, como nome do arquivo.
Incluirase un documento cos seguintes datos:

I. O documento correspondente ao Anexo 1, no caso de maiores de idade, ou o Anexo 2, no caso

de menores de idade.

II.  Un documento de libre configuracién no que se inclta o titulo de cada unha das fotografias,
cunha breve explicacion do lugar e data na que foi realizada.

III. O documento correspondente ao Anexo 4, no que se declara non estar incurso en ningunha das
causas que determina o artigo 13 da Lei 38/2003, do 17 de novembro, xeral de subvencions, e
estar ao corrente coas obrigas tributarias e fronte 4 Seguridade Social, e de non son debedor por
resolucién de procedencia de reintegro de subvencién.

5. LUGAR E PRAZO DE PRESENTACION

En caso de optar pola forma presencial, o lugar de presentacion serd a Casa da Cultura do Concello da
Laracha (ria Manuel Murguia, 15145, A Laracha, A Corufia); no prazo de 25 dias naturais a contar
dende a publicacién destas bases na web municipal https://www.alaracha.gal/.

Entregarase xustificante de presentacién da solicitude de participacion.

No caso de optar pola forma telematica, no servicio de transferencia de arquivos empregarase o correo:
turismo@alaracha.gal, para enviar o enlace que derive 6s materias. E preciso que tamén vaian
anexados os documentos citados no apartado 5.

O envio do materias debera realizarse no prazo de 25 dias naturais a contar dende a publicacién destas
bases na web municipal https://www.alaracha.gal/.

Na paxina web publicarase o prazo de inicio e fin de presentacién de solicitude.

Ao remate do prazo de presentacién establecido, publicarase na web do Concello unha lista cos titulos
de cada obra presentada.

6. CRITERIOS DE VALORACION DO XURADO

O xurado poderd outorgar un maximo de 30 puntos a cada unha das fotografias, de acordo cos
seguintes criterios:

- Polo impacto visual: ata 10 puntos.

Documento electrénico asinado dixitalmente cuxa integridade garantese mediante cotexo na Sede Electrénica deste Organismo co Codigo de Verificacion
Dixital (CVD) especificado a marxe. (artigo 42.b da Lei 40/2015, de 1 de outubro, de Réxime Xuridico do Sector Publico)




(FECHA: 04/11/2026 10:58: 00)

José Del Barrio Berbel

Raf ael

(FECHA: 04/11/2026 10: 23: 00)

Lopez Varel a

Manuel

FI RVADO POR José

Ver si 6n i nprimnble

Organi snp. https://sede. al aracha. gal /

t v6PPbqj i pCgNwXdJA2K Verificable en | a Sede El ectroénica del

CVD:

Concello da Laracha

Praza do Concello, s/n - 15145 A Laracha - A Corufia R.EL.N°01150413
TIf.: 981 605 001 / Fax: 981 606 331 C.LF. P-1504200-E
Sede Electrénica: https://sede.alaracha.es www.alaracha.es

Sensacién que se percibe ao observar a imaxe por primeira vez, atraendo a atencion sobre as demais ou
evocando algun tipo de sentimento.

- Pola calidade técnica-artistica: ata 10 puntos.
Foco, nitidez, balance de cores, iluminacién, composicion, exposicién e presentacion.

- Pola creatividade: ata 10 puntos.

Orixinalidade en canto ao tema, destacando en canto ao modo de presentar o patrimonio fotografado,
recordando sempre que debe ser recofiecible o patrimonio, tanto natural como histérico-artistico da
Laracha. Terase especialmente en conta que o lugar representado sexa recofiecible.

7. COMPOSICION DO XURADO

O xurado estara formado por:

- Dous profesionais da fotografia, de empresas e medios de comunicacién ou do sector turistico
relacionados co entorno da Laracha.

- Un representante do Concello.

A composicion exacta do xurado darase a cofiecer con suficiente antelacion ao fallo do concurso a
través da web municipal.

89. FUNCIONAMENTO DO CONCURSO

Finalizado o prazo de presentacién e desde o departamento de Turismo do Concello, descargaranse
todas as fotografias presentadas e comprobarase que os participantes achegaran toda a informacion
requirida no punto 5 (Forma de presentacién), aceptandose sé aquelas fotografias dos participantes que
cumpran este deber.

O xurado, en dia e hora que se anunciara igualmente na web municipal, visualizard as imaxes
aceptadas, descartando aquelas que incumpran o requisito sinalado no punto 3 (Tematica), sobre a
obrigatoriedade de que o lugar, entorno ou ben sexa do concello da Laracha e como tal sexa
recofecible. Sobre as fotografias restantes realizarase a seleccion.

9. PREMIOS
Establécense os seguintes premios, que poderan ser declarados desertos e estaran suxeitos ao disposto
na lexislacion fiscal vixente no momento da concesion:

e 1.° premio: 600 €

e 2.°premio: 400 €
e 3.°premio: 250 €

Os premios superiores a 300€ estan suxeitos as retencions legais que lle sexan aplicables.

Os premios seran entregados simbolicamente nun acto publico en data e lugar que se dara a cofiecer
con suficiente antelacion, sen prexuizo de que nos dias seguintes ao acto se realice o efectivo ingreso
do premio na conta bancaria do beneficiario, ou na conta do pai, nai ou representante legal, no caso de
que se trate de un menor.

Modalidade Redes Sociais

10. PARTICIPANTES MODALIDADE REDES SOCIAIS E RESERVA DE DEREITOS

O concurso é gratuito e poderan acceder as persoas fisicas maiores ou menores de idade segundo o
formulario online, no que se autorizara ao Concello da Laracha a compartir a imaxe nas redes sociais
municipais.

A fotografia presentada sera cedida ao Concello da Laracha para ser utilizada en carteis, calendarios,
exposicions, folletos e publicidade e propaganda do Concello, sen dereito a indemnizacién algunha por
este feito.

Toda e todo participante, polo feito de selo, manifesta cofiecer e aceptar as bases de participacion,
ademais seran as unicas e exclusivas responsables da autoria, orixinalidade e contidos da sua
fotografia, debendo, se fose necesario, contar cos permisos das persoas retratadas.

O Concello da Laracha resérvase o dereito a descualificar a calquera participante se existe calquera
sospeita de uso fraudulento das ferramentas e na forma de participar no concurso. Por este motivo,
poderanse tomar as medidas oportunas tales como, bloquear usuarios, descualificar contidos ou
usuarios ou calquera outra accién que o Concello da Laracha estime oportuna. Asemade podera
realizar as comprobaciéns necesarias co fin de evitar duplicidade de participaciéns asi como para
eliminar aos participantes que non cumpran cos requisitos mencionados ou que participen de forma
fraudulenta como, por exemplo, mediante o uso de bots ou sistemas automaticos de votos.

O Concello da Laracha resérvase o dereito de modificacion e borrado de calquera contido duplicado,
erréneo, que se considere fora de contexto ou calquera outro criterio que o Concello da Laracha crea
convinte.

O Concello da Laracha resérvase o dereito de suspender ou eliminar aquelas achegas ou comentarios
que incumpran estas condiciéns.

A presentacién de traballos neste concurso supén a aceptacion integra das presentes bases. O
incumprimento dalgiin dos seus apartados levarian implicita a exclusién do concurso da obra
presentada.

11. TEMATICA

A fotografia deberd mostrar o patrimonio natural ou o patrimonio cultural -material e inmaterial- do
concello da Laracha. E obrigatorio que o lugar, entorno ou ben sexa do concello da Laracha, e como tal
sexa recofiecible. Non se admitiran aquelas fotografias que non cumpran este requisito.

12. NUMERO E CARACTERISTICAS DAS IMAXES

Cada concursante podera participar tanto na modalidade xeral como na de Redes Sociais.

So podera resultar premiada unha fotografia por autor na mesma categoria.

Non se podera presentar a mesma fotografia para as duas categorias, é dicir as fotografias presentadas
na categoria xeral non se poderan presentar na categoria das redes sociais e viceversa.

Cada concursante poderd presentar un maximo de 1 fotografia inédita que non pode estar xa
seleccionada ou premiada en ningtin outro certame ou concurso.

A fotografia poderd ser en cor ou branco e negro, e coas seguintes caracteristicas:

- O soporte sera obrigatoriamente dixital. As fotografias deberan ser de alta resolucion, e os formatos
admitidos seran JPG, TIFF e PNG.

- A fotografia debe levar un titulo como nome de arquivo.

- No caso de fotografias retocadas, é preciso xuntar os ficheiros orixinais coa seguinte denominacion:
titulo, seguido de guion baixo, seguido da palabra “orixinal” (titulo da foto_orixinal). S6 se admitiran

axustes bdsicos (cor, temperatura, enfoque, brillo e contraste). Quedaran excluidas as fotografias con
importantes retoques ou alteracions, tanto manuais ou dixitais.

- Non se aceptaran imaxes xeradas por Intelixencia Artificial, quedando expresamente prohibido o seu
uso para engadir ou eliminar elementos, substituir fondos, reconstruir partes da fotografia ou calquera
outra modificacién que non sexan os axustes basicos expresados no paragrafo anterior.

- No formulario de inscricién debe indicarse o lugar no que foi tomada a fotografia.

13. FORMA, LUGAR E PRAZO DE PRESENTACION

Os formularios de inscricién (Anexo 3 e Anexo 4) estaran dispofiibles na paxina web do Concello
(https://www.alaracha.gal/) durante o prazo de 25 dias a contar dende a publicacién das bases na
paxina web. O formulario de inscricién indicado anteriormente, conta cun apartado no que o
concursante pode xuntar a fotografia que se presente ao concurso, e no seu caso a fotografia sen
retocar.

Na paxina web publicarase o prazo de inicio e fin de presentacién de solicitude.

Ao remate do prazo de presentacién establecido, publicarase na web do Concello unha lista cos titulos
de cada obra presentada.

14. VALORACION

Un dia hébil despois do fin do prazo de presentacién o Concello publicard no Facebook de Turismo da
Laracha (https://es-es.facebook.com/TurismoALaracha/) as fotografias participantes nesta modalidade
do concurso.

A partir do momento da publicacién, as usuarias e usuarios das redes sociais poderan valorar as
fotografias, teranse en conta as reaccions positivas (“gustame”, “encantame”...) nas fotografias
publicadas. O prazo de valoracién abarcard dende o momento da publicacién ata 10 dias naturais
despois.

15. PREMIOS

Establécese un tnico premio de 250€ para a fotografia que reciba mais reacciéns positivas (gustame,
encantame...) carecendo de validez calquera outro tipo de reaccion. En caso de empate, o premio
repartirase entre os gafiadores.

Os premios seran entregados simbolicamente nun acto publico en data e lugar que se dard a cofiecer
con suficiente antelacion, sen prexuizo de que nos dias seguintes ao acto se realice o efectivo ingreso
do premio na conta bancaria do beneficiario, ou na conta do pai, nai ou representante legal, no caso de
que se trate de un menor.

Informacion relativa a ambas modalidades

16. DOCUMENTACION A ACHEGAR POLOS PREMIADOS

Cada concursante que resulte premiado debera achegar a seguinte documentacion:
- Copia do DNI.

- Certificacion da conta bancaria, na que se ingresara o premio.

17. INTERPRETACION
O Concello da Laracha resérvase a facultade decisoria no caso de controversia 4 hora de interpretar

estas bases.

18. PUBLICACION
As presentes bases publicaranse na paxina web do Concello da Laracha, e se difundiran a través das
redes sociais do propio concello e medios de comunicacién.

19. INFORMACION ADICIONAL

Para que cada modalidade do concurso saia adiante debe haber un minimo de 5 concursantes en dita
modalidade.

Establécense os seguintes medios para a obtencién de calquera informacién adicional:

- Correo electrénico: turismo(@alaracha.gal
- Teléfono 981 60 50 01

En A Laracha, de Outubro de 2026
O Alcalde, José Manuel Lopez Varela

ANEXO 1.- MODELO DE SOLICITUDE PARA PARTICIPANTES MAIORES DE IDADE NO V
CONCURSO DE FOTOGRAFIA “A LARACHA NO OBXECTIVO”. MODALIDADE XERAL.

Declaro que comprendo e acepto as bases do V Concurso de fotografia “A Laracha no obxectivo”
organizado polo Concello da Laracha, asi como a autoria, orixinalidade e inexistencia de premios ou
seleccion previas noutros concursos, das fotografias presentadas.

Cedo as mesmas ao Concello da Laracha para seren utilizadas en carteis, calendarios, exposiciéns,
folletos e publicidade e propaganda do Concello, sen dereito a indemnizacién algunha por este feito.
De acordo coa Lei Organica 3/2018, de 5 de decembro, de Proteccion de Datos Persoais e Garantia dos
Dereitos dixitais, informamoslle que os seus datos seran incluidos nun ficheiro do que é titular o
Concello da Laracha e poderan ser utilizados para atender a solicitude formulada neste formulario.
Informamoslle, ademais, que podera executar os seus dereitos de acceso, rectificacion, cancelacién e
oposicion no enderezo: Casa da Cultura, ria Manuel Murguia, 15145, A Laracha, A Corufia.

Autorizo ao Concello da Laracha a que utilice os datos facilitados nesta inscricién para o exercicio das
sias competencias administrativas e de organizacién de cara ao concurso de fotografia "A Laracha no
obxectivo".

En A Laracha, a de do ano 2026

Firmado:

ANEXO 2.- MODELO DE SOLICITUDE PARA PARTICIPANTES MENORES DE IDADE NO V
CONCURSO DE FOTOGRAFIA “A LARACHA NO OBXECTIVO”. MODALIDADE XERAL.

Datos do participantes menor de idade: .........ccoccevveireiniienieniienie ettt sttt e e e aeenas
(Nome e apelidos da nai/pai/titora ou titor legal), con NIF (NIF nai/pai/titora
ou titor

legal), con teléfono de contacto...........ccueeuenee. e correo electronico.......ccceueeeeeenn... ,

manifesto:

Que cofiezo as bases do concurso, e autorizo expresamente a participacion da/do menor no V Concurso
de fotografia “A Laracha no obxectivo” organizado polo Concello da Laracha, asi como o tratamento
dos datos e imaxes do mesmo, sempre coa finalidade do desenvolvemento do presente concurso.
Declaro a autoria, orixinalidade e inexistencia de premios ou seleccién previas noutros concursos das
fotografias presentadas pola/polo menor. Asi, mesmo e en nome do meu fillo, filla, tutelado ou tutelada
cedo as mesmas ao Concello da Laracha para seren utilizadas en carteis, calendarios, exposicidns,
folletos e publicidade e propaganda do Concello, sen dereito a indemnizacién algunha por este feito.
De acordo coa Lei Organica 3/2018, de 5 de decembro, de Proteccién de Datos Persoais e Garantia dos
Dereitos dixitais, informadmoslle que os seus datos seran incluidos nun ficheiro do que é titular o
Concello da Laracha e poderan ser utilizados para atender a solicitude formulada neste formulario.
Informamoslle, ademais, que podera executar os seus dereitos de acceso, rectificacion, cancelacion e
oposicion no enderezo: Casa da Cultura, ria Manuel Murguia, 15145, A Laracha, A Corufia.

Autorizo ao Concello da Laracha a que utilice os datos facilitados nesta inscricién para o exercicio das

sias competencias administrativas e de organizacién de cara ao concurso de fotografia "A Laracha no
obxectivo".

En A Laracha, a de do ano
Firmado:

ANEXO 3.- MODELO DE FORMULARIO DE INSCRICION PARA PARTICIPANTES NO V
CONCURSO DE FOTOGRAFIA “A LARACHA NO OBXECTIVO”. MODALIDADE REDES
SOCIAIS.

O enlace a este formulario é o que segue: https://forms.gle/9Ngm8GBYtn3wB7wQ6

ANEXO 4.- MODELO DECLARACION RESPONSABLE DE ESTAR AO ORDE COAS
OBRIGAS AEAT, SEGURIDADE SOCIAL E CONCELLO

Declaro responsablemente:

non estar incurso en ningunha das causas que determina o artigo 13 da Lei 38/2003, do 17 de
novembro, xeral de subvencions, que estou ao corrente coas obrigas tributarias (Estado, Comunidade
Auténoma e Concello da Laracha) e fronte & Seguridade Social, e que non son debedor por resolucién
de procedencia de reintegro de subvencién.

A Laracha a de 2026

Asdo:

SEGUNDO: Aprobar a Convocatoria do citado concurso correspondente ao ano 2026, conforme
as seguintes determinacions:

- Contia global e financiamento: O importe total dos premios ascende 4 cantidade de 1.500,00 €,
que se financiard con cargo & aplicacion orzamentaria 432.48909 do Orzamento Municipal
vixente.

2. Contia dos premios:
- Primeiro Premio: 600 €
- Segundo Premio: 400 €
- Terceiro Premio: 250 €

- Premio para a fotografia que reciba mais reacciéns positivas: 250 €.

3. Prazo de presentacién de solicitudes: As solicitudes de participacién presentaranse no prazo de
25 dias habiles, contados a partir do dia seguinte ao da publicacién do extracto da convocatoria
no Boletin Oficial da Provincia (BOP).

TERCEIRO. Remitir o texto integro das presentes Bases Reguladoras e da Convocatoria 4 Base
de datos Nacional de Subvenciéns (BDNS) para o seu rexistro e publicacion no Sistema
Nacional de Publicidade de Subvenciéns, de conformidade co establecido nos artigos 18 e 20.8
da Lei 38/2003, do 17 de novembro, Xeneral de Subvenciéns e dispofier a publicacién do
extracto da convocatoria no Boletin Oficial da Provincia da Coruiia, cursado a través da propia
plataforma de la BDNS, para os efectos de que o prazo de presentacion de solicitudes comece a
computar ao dia seguinte da devandita insercién oficial.

CUARTO. Publicar o texto integro da Resolucién, Bases e formularios de solicitude na Sede
electronica e no Taboleiro de Anuncios do Concello, para xeral cofiecemento e descarga polas
persoas interesadas.

QUINTO. Aprobar o gasto por importe global de 1.500 € con cargo & aplicacién orzamentaria
432.48909.

A Laracha, na data da sinatura dixital

O alcalde O secretario (art. 3.2 RD 128/2018; e art.2.1 Decreto 24/2018)

José Manuel Lépez Varela Rafael José Del Barrio Berbel

